
	Наименование 
	ЖТН AP25795411 
«Қазақстан жастарының халықаралық білім беру көші-қоны: тәуекелдер мен шешу жолдары»

	Актуальность
	Жаһандану жағдайында білім беру көші-қонның болуы заңды құбылыс. Алайда, жалпы қалыптасқан тенденция - халықаралық студенттердің басым бөлігінің дамушы елден дамыған елге оқуға келген жастардың болуы. Білім беру бағдарламалары мен грант санының көбеюіне байланысты жастар үшін шетелдік жоғары оқу орындарында білім алу мүмкіндігі артты. Жастар мемлекет/грант немесе ата-анасының қаржылық қолдауымен білім-беру бағдарламаларына қатысады. Білім беру көші-қон салдары қарама-қайшы. Индивидуалдық деңгейде шетелдік жоғары оқу орындарында білім алу жас адамның еңбек нарығында бәсекелестікке қабілеттілігін арттырады. Макро деңгейде егер жас адам білімін тамамдағаннан кейін еліне қайтқан жағдайда жіберуші елдің адами капиталы артады. Алайда, оқуын аяқтағаннан кейін жастардың елге оралмауы «ақыл көшіне», яғни адами капиталдың сыртқа кетуіне және нәтижесінде әлеуметтік-экономикалық мәселенің туындауына әкеледі. Тәжірибе көрсеткендей халықаралық студенттердің көпшілігі әр түрлі себеппен қабылдаушы елде қалып қояды, соның ішінде қазақстандық студенттер де бар. 
Осы зерттеу қазақстандық жастардың көші-қон мотивтерінің қалыптасуының толық алгоритмін саралауға бағытталған. Көші-қон мотивтерін оқу елі мен Қазақстанның әлеуметтік-экономикалық айырмашылығы бойынша ғана емес (макро деңгей), мезо және микро деңгейдегі факторлар мен себептер негізінде зерттеу жоспарлануда. Сонымен қатар, көші-қон мотивтеріне жастардың мүмкіндігі пен шектеулігінің ықпалы талданады. Ерекше назар жастардың көші-қон шешіміне ғана емес, сол шешімді қабылдау үдерісіне де аударылады. Нақтырақ айтқанда, көші-қонға әсер ететін факторлардың қазақстандық жастардың шетелдік оқу орнын бітіргеннен кейін шет елде қалуын немесе елге оралуын анықтайтын «күшке» айналуын зерделеу. 


	Цель
	Жобаның мақсаты - қазақстандық жастардың халықаралық білім беру көші-қон мотивтерін өлшеу шкаласын құру және қайтарымсыз көші-қон тәуекелдерін барынша азайтуға бағытталған ынталандыру стратегиясын жобалау.

	Задачи
	Жобаның міндеттері 
Көші-қон тақырыбы бойынша қазіргі заманғы озық ғылыми зерттеулер мен тұжырымдарды талдау негізінде қазақстандық жастардың көші-қон мотивтерін зерттеудің авторлық негіздемесін әзірлеу. Көші-қон мотивтерін зерттеудің авторлық негіздемесі еліміз бен қазақстандық жастардың өзіндік ерекшелігін ескере отырып, халықаралық талаптарға сәйкес келетін зерттеу әдістемесін жасауға мүмкіндік береді. 
[bookmark: OLE_LINK3][bookmark: OLE_LINK4]Жастардың көші-қонын реттеуде инновациялық тәжірибені терең түсіну үшін халықаралық саясатты, бағдарламалар мен стратегияны талдау. Талдау негізінде озық тәжірибені анықтау арқылы жастардың көші-қонын реттеуде ұлттық саясатты жетілдіру бойынша ұсыныстар әзірленеді.
Қазақстаннан эмиграциялауға әсер ететін әлеуметтік-экономикалық, демографиялық, саяси, мәдени факторлардың, ұстанымдардың, мүмкіндіктер мен шектеуліктердің ықпалы мен өзгеру динамикасына талдау жүргізу. Мұндай талдау жастар арасында қайтарымсыз көші-қонның макро, мезо және микро-деңгейдегі себептерін топтастыруға және олардың алғышарттарын азайтуға бағытталған іс-шаралар кешенін ұйымдастыруға мүмкіндік береді. 
Қазақстан жастарының білім беру көші-қон мотивтерінің қалыптасу үрдісі мен факторларын түсіну үшін шетелде білім алуды жоспарлап жатқан жоғары сынып оқушылары арасында зерттеу жүргізу.
Көші-қон мотивтерінің шетелде оқу барысында өзгеруін бағалау үшін шетелде білім алып жатқан қазақстандық студенттер арасында сұхбат жүргізу.
Көші-қон туралы шешімнің жүзеге асырылуы мен қайтарымсыз көші-қон алғышарттарын анықтау үшін шетелдік жоғары оқу орны түлектері арасында тереңдетілген сұхбат өткізу. 
- Жоғары сынып оқушылары, шетелдік жоғары оқу орны студенттері мен түлектері арасында сапалық және сандық әдістерді қамтитын кешенді әлеуметтанулық зерттеу негізінде жастардың көші-қон мотивтерін өлшеу шкаласын құру.
Қайтарымсыз көші-қон тәуекелін азайту үшін әлемдегі озық тәжірибені талдау  мен кешенді әлеуметтанулық зерттеу жүргізу негізінде қазақстандық жастардың халықаралық білім беру көші-қонын бақылау мен реттеу бойынша нұсқаулық әзірлеу және қайтарымсыз көші-қон тәуекелін барынша азайтуға бағытталған ынталандыру стратегиясын жобалау.


	Ожидаемые и достигнутые результаты
	Зерттеу нәтижелері монография мен ғылыми мақалаларды жариялау мен презентациялау, халықаралық және ғылыми-практикалық конференцияларға қатысу, БАҚ пен интернет желілерінде мәселені көтеру арқылы таратылады.  Зерттеу тақырыбы бойынша workshop, семинарлар мен дөңгелек үстелдер ұйымдастырылады.
Зерттеу нәтижелері дамушы елдерден шыққан және әртүрлі әлеуметтік топтарды репрезентациялайтын жастардың өз мүмкіндіктері мен шектеулерін ескере отырып, шетелде оқу барысында және оқуды аяқтағаннан кейін көші-қон туралы шешім қабылдау үрдісін түсінуде ғылыми әдебиеттерді толықтырады. Күтілетін нәтижелер әлеуметтік-гуманитарлық ғылымдардың негізгі салаларының дамуына да ықпалдасады. Қайтарымсыз көші-қон мәселесі көші-қон әлеуметтануы, әлеуметтік саясат, патриотттық бастамаларды арттыру бойынша педагогика секілді салаларды дамытуға әсер етеді. 
Жоба нәтижелері қайтарымсыз білім беру көші-қон алғышарттарын болжау мен оның тәуекелдерін минимизациялауға ықпалдасатын көші-қон мониторингісін жүргізу стратегиясын әзірлеуде және жетілдіруде қолданыс таба алады.
Зерттеу нәтижелері жастардың көші-қон мотивтерінің қалыптасу үдерісін терең түсіну арқылы қайтарымсыз көші-қон алғышарттарын болжауға мүмкіндік береді. Бұл өз кезегінде мемлекет тарапынан білім беру бағдарламаларына бөлінетін қаржының бос жұмсалмауын қамтамасыз етеді. Шетелде мемлекеттік немесе халықаралық бағдарлама аясында білім алатын және өзін-өзі қаржыландыратын жастардың көші-қон ұстанымдарын өлшеу шкаласын әзірлеу білім беру көші-қон тиімділігін және елдің зияткерлік әлеуетін жоғарылатуға ықпалдасады. Жастар көші-қонын реттеудің ұлттық жүйесінің тиімділігін арттыру мен «ақыл көшін» болдырмау үшін шетелдік инновациялық тәжірибені енгізудің тұжырымдамалық негізін құру тәжірибелік құндылыққа ие.  
Жастардың көші-қон мотивтері мен қайтарымсыз көші-қон алғышарттарын кешенді зерттеу нәтижелері шетелде білім алғаннан кейін жастардың елге оралуын ынталандыру стратегиясы мен механизмін жобалауға негіз болады. Сапалық және сандық зерттеу әдіснамасы кейінгі зерттеулерде жастардың көші-қон мотивтерін өзгеру динамикасын айқындауда қолданыс таба алады. Бұл әлеуметтік-гуманитарлық сипаттағы зерттеулердің теориялық және эмпирикалық талдаудың әдіснамалық негізін құрайды. 
Көші-қон мотивтерін зерттеу жастардың құндылықтар жүйесінде тұрғылықты жеріне деген байланыс маңыздылығын бағалауға ықпалдасады. Көші-қон мотивтерін өлшеу шкаласын әзірлеу қайтарымсыз көші-қон алғышарттарын болжауға негіз болады. 

